
 
 

Tutū Fa'atasi ma Komiuniti o Tagata Fai Mai i 
Uosigitone  

E Tutū Fa'atasi le Washington State Department of Health ma Komiuniti o Tagata 
Fai Mai ma Tagata Sulufa'i; Fa'ailoa Aafiaga i le Tino ma le Mafaufau mai le Tele o 
Fa'afitauli 

O le Setete o Uosigitone o se setete ua atulasi i tagata mai atunuu ma talitonuga 
eseese, ua sili atu ma le 1.2 miliona le aofa'i o tagata sa fananau i atunuu e ese mai le 
Iunaite Setete.  E silia ma le 30 pasene o tamaiti i Uosigitone e tatau lava ona iai se tasi 
o mātua na fanau i se isi atunuu. O le tele o aiga sa nonofo i vaitaimi o le tele o 
fa'afitauli o le olaga e mamafa i le mafaufau, sa iai le lagoan o le fefe, le mautonu, ma o 
nei lagona ua fai ma fa'afitauli tele o le tino ma le mafaufau.    

"O le avea ai ma se tagata faigaluega i le ofisa o le soifua maloloina, o la matou misiona 
ua fa'avaeina i tausiga lelei o tagata, fa'aaloalo, fa'apea ma puipuiga mo le soifua 
maloloina ma le soifua manuia lelei o tagata uma." Washington State Department of 
Health (Matagaluega o le Soifua Maloloina i le Setete o Uosigitone), Dennis Worsham.  

Matou te malamalama i faiga sauā, lagona o le fefe, ma faiga taufa'amata'u i le 
sa'olotoga o tagata e mafua ai ona aafia le mafaufau, o le maua o fesoasoani, 
talitonuina o komiuniti, ma le vave fo'ia o fa'afitauli o i latou o loo matou tautuaina.  

O le matou misiona o le puipuia o le soifua maloloina ma le soifua manuia o tagata 
lautele i Uosigitone, ma taumafai ia lelei vaega uma e maua ai avanoa o tagata uma e 
ola ai i se olaga soifua maloloina lelei. O le tele o fa'amaumauga o le soifua maloloina o 
tagata lautele, o loo fa'aalia ai lagona o le fefe, le mautonu, fa'apea ma le tele o 
fa'afitauli e mamafa i le mafaufau, e ono avea ma tulaga ogaoga e aafia ai le soifua 
maloloina o le mafaufau, soifua maloloina o le tino, ma galuega lelei i le komiuniti. 

Matou te iloa o le tele o fa'afitauli e mamafa i le mafaufau: 

• E aafia ai a'oa'oga a le fanau, lagona fesuisuia'i, ma aafiaga o le mafaufau i se 
taimi umi.  

• E fa'atuputupulaia ai pea tulaga faigata o lagona o le popole, mafatia, ma 
fa'alogona o aafiaga mai ni fa'afitauli na aafia ai ua avea ma fa'alavelave i aso 
uma o le olaga. 

• E aafia ai le fatu ma gaioiga o le tino e fa'atonutonu le suka ma le toto, siitia le 
maualuga o le toto, ma'i fatu, ma le ituaiga e 2 o le ma'i suka.  

Mo le talosagaina o lenei tusi i se isi fa'atulagana, valaau le 1-800-525-0127. Mo i latou 
e logonoa pe fa’aletonu le fa'alogo, fa’amolemole vili le 711 (Washington Relay) pe imeli 
le doh.information@doh.wa.gov.  

• E fa'aitiitia galuega aogā a sela o le tino, ma fa'afaigata ai i le tino ona tauivi ma 
fa'ama'i pipisi lea e mafua ai ona aafiagofie i fa'ama'i.  

• E mafai ona tosoina tagata pe alofia togafitiga o le soifua maloloina e iai tui 
puipui, togafitia o ma'i tigaina, auaunaga mo le soifua maloloina o le mafaufau, 
ma le fa'aaogaina o le inisiua o le soifua maloloina lea latou te agavaa ai.  

 

O loo tutū le Washington State Department of Health (Matagaluega o le Soifua 
Maloloina i le Setete i Uosigitone) mo komiuniti o tagata fai mai, ma o loo galulue foi ma 
setete ma paaga i le lotoifale ina ia fa'aitiitia vaega o taotaomia ai auaunaga fa'asoifua 
maloloina, fa'asoaina o fa'amatalaga sa'o mo le soifua maloloina, fesoota'i tagata ma o 
latou aiga i auaunaga o le soifua maloloina ma auaunga lautele, ma lagolago le soifua 
maloloina ma le saogalemū i tagatanuu uma o Uosigitone.   O le a fa'aauau pea ona 
matou galulue i paaga e fa'ailoa sisitema ua fa'atulagaina ona fai, lē talafeagai faiga 
tutusa e afua ai le aafia o nisi o komiuniti i aafiaga ogaoga ma tele ai fa'aletonu i le 
soifua maloloina atoa o le tatou setete.  Ua matou tutū sauniuni e lagolago galuega a le 
setete lautele i aiā a tagata fai mai, e ala i gaioiga tuufa'atasi ma matāfaioi e fa'atinoina i 
le vaega maualuga o le setete: Ua sainia e le Kovana o Ferguson le Tusi Fa'atonu e toe 
fa'amaonia ai matāfaioi a Uosigitone i puipuiga o aiā tatau a tagata fai mai | Kovana o 
Bob Ferguson (na'o le Igilisi). 

988 Suicide & Crisis Lifeline (O le Laina 988 mo le Pule ile Ola & Fa'afitauli) o se 
auaunaga e faia fua ma malu puipuia mo soo se tasi ua aafia i fa'afitauli o le mafaufau, 
fa'aaogaina o fualaau fa'asaina, poo le ootia o lagona. E avanoa ma maua i soo se 
gagana e silia ma le 240 ma e maua foi i le American Sign Language (ASL, Gagana 
Faitaga i Amerika). Vala'au pe lafo se fe'au tusitusia i le 988 pe talanoa i luga o 'upega 
tafa'ilagi.  

O la matou uepesite e te maua ai fa'amatalaga o le soifua maloloina. Mo fa'amatalaga 
fa'afouina mulimuli ia matou polokalame i le matou 'auala fa'aagafesoota'i i luga o 
'upega tafa'ilagi.  

